
Datu hauen ostean, badirudi teorikoki behintzat hirian eta epe luzean
jokatzen dela euskararen superbibentzia. Fokismoa praktikatuz hiriak
asediatu behar ditu euskarak. Zelan? Astiro astiro eta metaketa

kuantitaboekin. Ekarriko ditu horrek aldaketa koalitatiboak? Auskalo!

Ikaratzeko datu ugari dago. Hasteko: belaunaldien arteko dinamika. Non
sortu desagertuz doazen euskaldun ia elebakarrak? Historia zail batek
anormalitatea du eredu, eta erregela horretan jokatzen jarraituko dugu

Gaurdaino, behintzat, hiriaren dinamika euskararen aurka doa. Hiriaren
aireak libre egiten gaituela esan ohi da; baina, batez ere; libre euskaratik
askatzeko ere, askatasun ikusezin eta erantzunkizun ezekoa.

Hiria, ezinbestez, eremu minatua da euskararentzako, eta neurotikoen
aliantza elikatzeko ere.

Beraz, hirian nagusi izan litezke euskara behar ez dutenak, nahi ez
dutenak, eta desarduratzen direnak ere.

6. Euskara, klase eta etniak elkar topatzen duteneko bidegurutze konplexuan
dago. Praktika kulturalak praktika politikoak dira, eta politikak gurean ez
du lubaki ideologokorik, identitatekoa baino. Hori ez da egokia, elebitasuna
zaila den moduan, euskaltasuna sortu gabe dago.

/. Euskarak hirian klase behea ia osorik eta klase ertainaren zati baten
leialtasuna aurkitu du. Batzuei goranzko mugikortasun potentziala ekarri
lekieke; besteek, bazuten kapital kultural eskuratua, eta euskarara ere
heldu da kapital hau edo euskara inkorporatu dute kapital honetara.
Lehenek, zoritzarrez, ez dute gizarte-botererik eta ez dira erreferentziala;
bigarrenak, ordea, epe luzera eragin 0so positiboa ekar dezakete.

8. Badakit kalitateaz ere hitz egin litekeela, baina ez dit kezka sortzen, ezin
baitaiteke bestela izan.

9. Soziologian oso garrantzizkoa den prozesua agian ez da posible hirian,
baina lortu behar da, komunitatetik elkargora iragaitea. Zaila da prozesu
hau. Euskal herrian, egun, hiria komunitate bilatu behar dugu euskarako,
baina landagune guztia ere 0so hiritartua dago.

10. Soziologian oso garrantzizkoa den prozesua agian ez da posible hirian,

11.

12.

13.

14,

baina lortu behar da, komunitatetik elkargora iragaitea. Zaila da prozesu
hau. Euskal herrian, egun, hiria komunitate bilatu behar dugu euskarako,
baina landagune guztia ere 0so hiritartua dago. Hiria irabazi bai, baina
herria galdu gabe.

Oso seguruenik, prozesu guzti hau Estaturik gabe, biztanleriaren
gehiengoa abertzale izan gabe, eta mundu-hizkuntzen kontra garatu behar
da.

Egiturak, errelatoak eta babesa behar du euskarak hirian. Baina, baita
gizarte-atxekimendua.

Euskararen garapena zaila eta zalantzia izan da historikoki, eta horrela
izaten jarraituko du.

Fokismoaz baliatuko bagara, abiapuntua ziurtatu dezagu.
Gainontzekoarekin, gero gerokoak; etorkizuna, etorriko da.



